
 

 

 

 

ᐱᕙᓪᓕᐊᔪᑦ ᓴᖅᑭᑕᐅᔪᑦ 
ᓴᖅᑭᑕᐅᑲᐅᑎᒋᒋᐊᓕᒃ 

ᐊᑭᑭᓛᒥᑦ ᐊᑭᓕᖅᑕᐅᖃᑦᑕᖅᑐᑦ ᐊᑭᑦᑐᕆᐊᕐᓗᓂ $19.75−ᒥᑦ, 

ᐋᖅᑭᒃᓯᒪᕗᖅ ᐋᖅᑭᒋᐊᖅᑕᐅᑎᓪᓗᒍ ᐊᑭᑭᓛᒥᑦ 

ᐊᑭᓕᖅᑕᐅᖃᑦᑕᖅᑐᑦ ᐊᕐᕌᒍᑕᒫᑦ 

ᐃᖃᓗᐃᑦ, ᓄᓇᕗᑦ (ᔪᓚᐃ 8, 2025) – ᓄᓇᕗᑦ ᒐᕙᒪᒃᑯᑦ ᓴᖅᑭᑦᑎᕗᑦ ᓄᑖᒥᒃ ᐱᓕᕆᔾᔪᓯᕐᒥᒃ 

ᓈᓴᖅᑕᐅᔾᔪᑎᓄᑦ ᓄᓇᕗᒻᒥ ᐊᑭᑭᓛᒥ ᑮᓇᐅᔾᔭᒃᓴᖅᑕᐅᕙᒃᑐᒥᒃ ᐊᑭᑦᑐᕆᐊᕐᓂᐊᖅᖢᑎᒡᓗ 

ᐊᑭᑭᓛᒥ ᑮᓇᐅᔾᔭᒃᓴᔪᑦ $19.75-ᒧᑦ ᐃᑲᕐᕋᒧᑦ ᐱᒋᐊᕐᓗᒍ ᓯᑎᐱᕆ 1, 2025−ᒥ. 

ᑕᒪᑐᒪᓂ ᐊᕐᕌᒍᒥ ᐱᒋᐊᕐᓗᓂ, ᓄᓇᕗᒻᒥ ᐊᑭᑭᓛᒥ ᑮᓇᐅᔾᔭᒃᓴᖅᑕᐅᕙᒃᑐᒧᑦ ᐊᑭᖓ 

ᐋᖅᑭᒋᐊᖅᑕᐅᖃᑦᑕᕐᓂᐊᖅᑐᖅ ᐊᕐᕌᒍᑕᒫᑦ ᓯᑎᐱᕆ 1-ᒥ ᐋᖅᑭᒃᑕᐅᓯᒪᔪᒥᒃ ᐊᑐᕐᓗᑎᒃ. ᑖᓐᓇ 

ᐱᓕᕆᔾᔪᓯᖅ ᑐᙵᕕᖃᖅᐳᖅ ᐳᓴᓐᑎᖓ ᐊᓯᔾᔨᖅᑕᐅᔪᒧᑦ ᓂᐅᕕᖅᐸᒃᑐᑦ ᐊᑭᒋᓇᔭᙳᐊᖅᑕᖏᓐᓄᑦ 

ᓇᓗᓇᐃᖅᓯᔾᔪᑎᓂᒃ ᐃᖃᓗᖕᓂ ᐊᒻᒪ ᐳᓴᓐᑎᖓ ᐊᓯᔾᔨᖅᑐᖅ ᐃᑲᕐᕋᓕᐊᖑᒐᔪᒃᑐᒥ ᓄᓇᕗᒻᒥ 

ᐊᕐᕌᓂᓂ. 

"ᓄᓇᕗᑦ ᐱᓕᕆᔾᔪᓯᖃᕐᓂᐊᖅᑐᖅ ᓇᓗᓇᐃᖅᓯᓂᕐᒧᑦ ᐊᑭᑭᓛᒥᑦ ᐊᑭᓕᖅᑕᐅᖃᑦᑕᖅᑐᑦ 

ᑭᐅᓴᕋᐃᓐᓂᖅᓴᐅᖁᓪᓗᒋᑦ ᐊᑭᑦᑐᖅᐸᓪᓕᐊᔪᓄᑦ ᐃᓅᓇᓱᐊᕐᓂᕐᒧᑦ ᐊᒻᒪ ᒪᑭᒪᓇᓱᐊᕈᑎᓄᑦ 

ᓄᓇᕗᒻᒥ," ᐅᖃᖅᑐᖅ ᒥᓂᔅᑕ ᒪᓕᒐᓕᕆᔨᒃᑯᓐᓄᑦ ᐹᒥᓚ ᕼᐊᑯᖓᒃ ᒍᕉᔅ. "ᑖᓐᓇ ᓄᑖᖅ 

ᐊᑐᖅᑕᐅᓇᔭᖅᑐᖅ ᐱᐅᓪᓗᓂ ᐱᕙᓪᓕᐊᔾᔪᑕᐅᕗᖅ ᐃᖅᑲᓇᐃᔭᖅᑎᑦᑎᔨᓄᑦ ᐃᖅᑲᓇᐃᔭᖅᑎᓄᓪᓗ 

ᓄᓇᕗᒻᒥ, ᐃᑲᔪᖅᖢᓂ ᐊᔾᔨᒌᒃᑎᑦᑎᓂᕐᒥᒃ, ᑕᑯᒃᓴᐅᑦᑎᐊᕐᓂᕐᒥᒃ, ᐊᒻᒪ ᓇᓚᐅᑦᑖᕈᓐᓇᕐᓂᕐᒥᒃ 

ᐊᑭᑭᓛᒥ ᑮᓇᐅᔾᔭᒃᓴᖅᑕᐅᕙᒃᑐᑦ ᐊᑭᑦᑐᕆᐊᖅᑎᓪᓗᒋᑦ.” 

ᓯᕗᒻᒧᑦ ᐃᖏᕐᕋᓗᑕ, ᐋᖅᑭᒋᐊᖅᓯᒪᔪᑦ ᐊᑭᑭᓛᒥᑦ ᐊᑭᓕᖅᑕᐅᖃᑦᑕᖅᑐᑦ ᓇᓗᓇᐃᖅᑕᐅᓛᖅᑐᑦ 

ᑭᒃᑯᑐᐃᓐᓇᕐᓄᑦ ᔪᓚᐃ 31−ᒥᑦ ᐊᕐᕌᒍᑕᒫᑦ ᓴᖅᑭᑕᐅᓗᑎᒡᓗ Nunavut Gazette-ᑯᑦ. 

ᓱᓕᔪᑦ 

• ᓯᑎᐱᕆ 1, 2025−ᒥ, ᐋᖅᑭᒋᐊᖅᑕᐅᔪᖅ ᑕᑯᒃᓴᐅᑎᑦᑎᕗᖅ 4%−ᒥᒃ ᐅᓄᖅᓯᒋᐊᖅᑕᐅᔪᒥᒃ 

ᒫᓐᓇ ᐊᑭᑭᓛᒥᒃ ᑮᓇᐅᔾᔭᒃᓴᖅᑕᐅᕙᒃᑐᒧᑦ.  



 

ᐱᕙᓪᓕᐊᔪᑦ ᓴᖅᑭᖅᑕᐅᔪᑦ ᐊᑐᐃᓐᓇᐃᑦ ᐃᓄᒃᑎᑐᑦ, ᖃᓪᓗᓈᑐᑦ ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ www.gov.nu.ca. 
News releases are available in Inuktitut, English, Inuinnaqtun and French on www.gov.nu.ca.  
Tuhaqtitaujukhat hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 

• ᐃᑲᕐᕋᖅ ᐊᑕᐅᓯᖅ $19.75−ᓕᐅᓕᖅᐸᑕ, ᓄᓇᕗᑦ ᖁᑦᑎᓛᒥᒃ ᑮᓇᐅᔾᔭᒃᓴᖅᑎᐅᓂᐊᓕᖅᑐᑦ 

ᑲᓇᑕᒥ.  

• ᑲᓇᑕᒥᐅᓕᒫᓄᑦ ᐱᔪᓐᓇᐅᑎᖃᕐᕕᒋᔭᐅᔪᑦ ᑭᓯᐊᓂ ᐋᓪᐴᑕ ᐊᒻᒪᓗ ᐳᕆᓐᔅ ᐃᐊᑦᕗᑦ 

ᐊᐃᓚᓐ ᐊᑐᖅᐴᒃ ᐊᕐᕌᒍᑕᒫᑦ ᐋᖅᑭᒋᐊᖅᑕᐅᓯᒪᔪᒥᒃ ᐊᑐᖅᑕᐅᕙᒃᑐᒥᒃ ᐊᑭᑭᓛᒥᒃ 

ᑮᓇᐅᔾᔭᒃᓴᕐᓂᕐᒧᑦ ᐊᑭᖏᓐᓂᑦ. ᓄᓇᑦᓯᐊᕐᒥᐅᑐᑦ, ᓄᓇᕗᑦ ᑐᙵᕕᖃᕐᓂᐊᖅᑐᑦ ᓄᓇᓕᖕᓂᑦ 

ᓂᐅᕕᖅᐸᒃᑐᓄᑦ ᐊᑭᖏᑦ ᓇᓗᓇᐃᖅᓯᒪᔪᑦ ᐊᒻᒪᓗ ᐃᑲᕐᕋᒧᑦ ᑮᓇᐅᔾᔭᒃᓵᖑᒐᔪᒃᑐᓂᑦ. 

ᓄᓇᕗᒻᒥ ᓄᓇᓕᓕᒫᓄᑦ ᐊᑭᖏᑦ ᓇᓗᓇᐃᖅᓯᒪᙱᒻᒪᑕ, ᑭᓯᐊᓂ ᐃᖃᓗᖕᓂᑐᐊᖅ. 

• ᐊᕐᕌᒍᑕᒫᑦ ᐋᖅᑭᒋᐊᖅᑕᐅᔪᒧᑦ ᐊᑐᖅᑕᐅᓲᖅ ᐊᑐᖅᑕᐅᔾᔮᙱᑦᑐᖅ ᒥᒃᖠᒋᐊᕈᑕᐅᓗᓂ 

ᐊᑭᑭᓛᒥᑦ ᐊᑭᓕᖅᑕᐅᕙᒃᑐᓂ. ᐋᖅᑭᒃᑕᐅᓯᒪᔪᖅ ᐋᖅᑭᒋᐊᖅᑕᐅᔪᖅ 

ᐊᑦᑎᒃᓯᒋᐊᖅᑎᑦᑎᓇᔭᖅᐸᑦ ᐊᑭᑭᓛᒥᑦ ᐊᑭᓕᖅᑕᐅᕙᒃᑐᓂ ᐊᕐᕌᒍᒥᑦ, ᐋᖅᑭᒋᐊᖅᑕᐅᓯᒪᔪᖅ 

ᐊᑭᖓ ᐊᑐᕋᔭᙱᑦᑐᖅ ᐊᒻᒪ ᒫᓐᓇ ᐊᑭᑭᓛᒥᑦ ᐊᑭᓕᖅᑕᐅᖃᑦᑕᖅᑐᑦ ᐊᑭᖏᑦ 

ᓱᕐᕋᒐᔭᙱᑦᑐᑦ ᑭᓯᐊᓂ ᑭᖑᓪᓕᕐᒥ ᐊᑭᑦᑐᕆᐊᒃᑲᓐᓂᖅᐸᑦ.  

• ᑭᖑᓪᓕᖅᐹᒥ ᐊᑭᑦᑐᕆᐊᖅᑕᐅᓚᐅᖅᑐᖅ ᓄᓇᕗᒻᒥ ᐊᑭᑭᓛᒥ ᑮᓇᐅᔾᔭᒃᓴᖅᑕᐅᕙᒃᑐᖅ 

ᐊᐃᕆᓕ 1, 2024−ᒥ, ᐊᑭᑦᑐᕆᐊᖅᑎᓪᓗᒍ $16.00−ᒥ $19.00−ᒧᑦ ᐃᑲᕐᕋᒧᑦ ᐊᑕᐅᓯᕐᒧᑦ. 

 

### 

 

ᑐᓴᒐᒃᓴᓂᑦ ᖃᐅᔨᒋᐊᕐᕕᒃᓴᖅ: 

 

ᑯᕆᔅᑏᓇ ᐃᐊᒻᐳᓕ 

ᑐᑭᒧᐊᒃᑎᑦᑎᔨᐅᓚᐅᑲᒃᑐᖅ, ᐊᑐᐊᒐᓕᕆᓂᕐᒧᑦ ᐸᕐᓇᐃᓂᕐᒧᓪᓗ 

ᒪᓕᒐᓕᕆᔨᒃᑯᑦ 

867-975-6324 

Justice.info@gov.nu.ca 

mailto:Justice.info@gov.nu.ca

